
Жезқазған Бизнес және көлік колледжі

 «Қозғалыс өз әсері жағынан  

кез келген дәріні алмастыра алады, 

ал әлемде бар дәрі  

қозғалыстың  әсерін алмастыра алмайды»
Тисо, француз дәрігері.

Әлемдік даму динамикасы бүгінгі күні жүзеге асып жатқан үдерістердің бет- бейнесін өзгертті. Әр заман өз ерекшеліктерімен, дарынды өрендерімен , өрелі істерімен тарихта таңба қалдырады. Игілікті істер дұрыс жолға салып, бастай білу, жолбасшылық көрсету кез келген адамның тәліміне бұйырмаған бақ пен бақыт. Адам денсаулығы, адам және адамзатқа төнген апаттардың жауапкершілігі туралы міндет  ел тұтқасы мен тірегі болатын Мағжан сенген ”арыстандай айбатты, жолбарыстай қайратты” жастардың құзырлығында. Болашақ ұрпақтың қам – қарекетін арыдан болжап, аждаһаны өз Жарлығымен тұншықтырып, содан бері дені сау ұрпақ жалғасын қалыптастыруда көгілдір тумен қатар көтеріп келе жатқан Елбасымыз Н.Ә. Назарбаевпен қатар,  аға буынның көргендігінің арқасында ”қазақстандық даму жолының” тоғысындамыз.Жер бетіндегі тыныс- тіршіліктің иесі- дүниежүзіндегі халықтар арасындағы татулық пен келісімді одан әрі нығайту, халықтың әлеуетінің зор болу  жолында «Саламатты Қазақстан» мемлекеттік бағдарламасы жұмыс жасауда. Елбасы Н.Ә.Назарбаевтың  «Қазақстанның әлеуметтік жаңғыртылуы: Жалпыға ортақ еңбек қоғамына 20 қадам» бағдарламасында 15-16 тапсырмалар спорт мәселесіне, саламаттылыққа арналғандығы қоғамның сұранысын айқындайды.
Модерн заманында Қазақстан Республикасындағы спорт саласының өзі де әмбебаптық сипатқа ие. Себебі әлеуметтік мобилизация географиялық мобильділіктің жоғарылауының негізінде ұлттар арасындағы интернационалдық достықтың нығаюмен көрініс табуда. Осы мақсатта жұмыс жасайтын түризм бүгінгі күні экономиканың маңызды саласына айналып, кез келген қоғамдық өмірде алатын орны жоғары.(Сызба №1)
Сызба №1.  Қоғамдағы туризм мағынасының жан- жақтылығы.





Сызбада көрсетілгендей, туризмнің тенденциясы шынайлылыққа және табиғи әлеуетінің зор болуына жұмыс жасайды.

Туризм спорт ғана емес, адам денсаулығын нығайту, табиғатпен тілдесу, психологиялық жеңілдеу, физикалық белсенділік, үйреншікті жағдайды өзгерту деген компоненттерді орындай
 алады. Адамдардың бойына коммуникативтілік, тәртіптілік, табандылық деген қасиеттерді қамтиды. Сондықтан туризмнің бір саласы болып табылатын   спорт- сауықтыру туризмінің мақсаты жоғары айтылған компоненттерді қамтиды. (Сызба №2)
Сызба №2.  Спорт- сауықтыру туризмінің мақсат компоненттері.

                                                                                                           


Спорттың мақсаты қоғамның үлкен бөлігінің, яғни барлық әлеуметтік- демографиялық топтардың өмір сүру сипатын, халықтар мен ұлттардың арасындағы  өзара «төрт «Т»  ұранын»(траст, традишн,транспаренси,толеранс) айқындайды. Спорт- сауықтыру туризмі халықаралық дипломатиялық қарым- қатынас негізінде жұмыс жасайды.

Жезқазған Бизнес және көлік колледжі Ұлытау- Жезқазған аймағындағы «Туризм» мамандығына кәсіби мамандарды даярлайтын бірден- бір оқу орны болып табылады. Сэмпл-технологиясы негізінде студенттер интеграциялық процесс жүргізіп, саламатты өмір салтын ұстануға талпынады. Туризмнің техникасы мен тактикасын жетік меңгере отырып, студенттер практикада өздерінің белсенділігін танытып, еркін таңдаумен сипатталатын демалыстың неғұрлым демократиялық түрін таңдайды. (Кесте №1)
Кесте №1. Спорт-сауықтыру туризмінің демократиялық сипаттамасы.

Жоғарыдағы туристік іс- әрекет оптимизациялануы үшін студенттер құрылымдық негізінде күш- жігерін минимум жұмсап, қауіпсіздікті максимум қамтамасыз етуі қажет.[1]
Ұлытау ауданы Ұлытау таулары баурайында өтетін Қарағанды облыстық туристер слетінде студенттер белсенді туризмнің техникасы мен тактикасын қолданып, спорттың алар орнының өміршеңдігін жарқын етеді.

Сонымен туризмнің спорттық маңызы өте зор. Спорт пен туризм қатар жүретін қолданбалы ұғым. Себебі туризм де спорттық дайындықсыз мақсатқа жету қиын. Соның негізінде спорт-сауықтыру туризмі спорттық дайындықтың тактикасы  мен әдістемесін қарастырады. Жалпы спорт адам өмірінің күн тәртібінде маңызды орын алу керек. Сонда ғана саламатты ұлт болу үшін ұрпақ алдында міндет нақты айқындалады. 
Гүлденген экономиканы дені сау, саналы азаматтар жасайды. Жастар арасында салауатты өмір салтын қалыптастыру, оны насихаттау белсенді түрде жалғасын таба берсе, жас ұрпақтың бойында сергектік пен тазалық орнығады. ДДСҰ мәліметіне жүгінетін болсақ, адам денсаулығының 40 % экологияға, 40 % өзінің өмір сүру дағдысына байланысты болса, 18-20 % ғана дәрігерлік- медициналық көмекке тәуелді  екен.[3] (1-сурет)

1-сурет. Адам денсаулығының тәуелділігі.

Сектор 4


Жоғарыдағы диаграммада көрсетілгендей, әр адам өз денсаулығының бағбаны.
Ғылыми- техникалық даму қоршаған ортаны ғана емес, сонымен ірге адамның өмір сүру жағдайын да өзгертеді. Яғни олардың жаңа жағдайға бейімделу қажеттілігі де артты. Денсаулықты сақтаудың бірден-бір жолы- зиянды, жат қылықтарға (арақ ішу, темекі тарту т.б.) үйренбей, салауатты өмір сүру,  аурудың айықпас сырқатқа  айналуына жол бермеу немесе алдын ала сақтандыру шараларын қолдану болып табылады. Ол үшін төменде көрсетілген «шаршы» қағидасын орындаса да жетерлік. (2-сурет)
2-сурет. Денсаулық сақтаудың «шаршы» кескіндемесі.


Дене еңбегі


Дұрыс тамақтану 

            ты дұрыс пайдалану                                      Уақытты дұрыс пайдалану

Демала білу 

Елбасымыз Н.Ә.Назарбаев: «Әрбір қазақстандық саламатты өмір салтынсыз, тамақты тарта ішпейінше, қимыл-қозғалыссыз және спортсыз ұзақ өмір сүру мүмкін емес екенін білуі тиіс»- дегендей, спорт жақсы өмір көрінісі және басты кепілдігі болып саналады. Тіптен «Қазақстан-2050» стратегиясында: «Саламатты өмір салты -  саламатты ұлт тәрбиелеудің кілті»- деп көрсетілген.[2] Бүгінгі ұрпақ- ертеңгі жарқын болашаққа кепілдік. Жастар “Даму мен өркендеудің басты мақсаты-  тұрғын үй, денсаулық, білім, жанұя, жұмыс. Осылар ғана біздің жұмысымыздың негізгі бағыт – бағдары болуы керек” деген Нұрсұлтан Назарбаевтың сөзін басшылыққа алып, зор мүмкіндіктерді заман талабына сай қолданылуы  абзал.
 Олай болса, ұрпақ санасына спорт маңыздылығын кәсіби түсіндіруге  жұмыс жасау барлық  орта буынның міндетіне айналу қажет. Осы қажеттілік орындалса, саламатты ұрпақтың әрдайым жігері биік, күші мығым болады. «Кім күшті қимылдаса, табыс соның қолында» демекші, табысты ел әлем өркениетінде беделі биік болады. 
Қорыта келгенде, жұртым деп жұмылып, елім деп еңіреген жақсы мен жайсаң көре алмай кеткен, егемендіктің алтын арай шапағы нұр болып төгілген бақытты сәтті – Тәуелсіздік атты киені сақтап қалу тек дені сау ұрпақ  қолында болмақ.  Н.Ә.Назарбаевтың « Біздің болашағымызға бағытталған бағдарламаларымыздың барлығын іске асыратын бүгінгі жастар» деген сөзі әр жастың өмірдегі басты мақсатына айналуы қажет.

